
MOLIYAVIY FAOLIYAT NATIJALARI HISOBINI 
TAKOMILLASHTIRISHDA TAHLILNING O‘RNI
Ilmiy raxbar: 
Po‘latov Xudoyberdi Uktamovich
Samarqand iqtisodiyot va servis instituti katta o‘qituvchi, 
pochta: pulatov.xudoyberi@gmail.com.

Talaba:
Abduxoliqov Isomiddin Ikrom o‘g‘li
Samarqand iqtisodiyot va servis instituti, 
Bugalteriya hisobi va menejment fakulteti, 
BH-321 guruh talabasi, 
iabduxoliqov54@gmail.com

Talaba:
Shakarov Shahzod Sobir o‘g‘li
Samarqand iqtisodiyot va servis instituti, 
Bugalteriya hisobi va menejment fakulteti, 
BH-421 guruh talabasi,  
shahzodshakarov753@gmail.com.

Annotatsiya: Bugungi kunda mamlakatimizda moliyaviy hisobotning xalqaro standartlariga o‘tish jarayoni jadal sur’atlarda 
davom etmoqda. Har bir korxonaning daromad va xarajatlar hisobi, auditi hamda tahlilini takomillashtirishda xalqaro 
standartlar me’yorlaridan foydalanish dolzarb masalalardan biri hisoblanadi. Ushbu maqolada moliyaviy faoliyat natijasi 
bo‘lgan moliyaviy daromad va xarajatlarning ta’rifi, tasnifi, ularning auditi va tahliliga oid ma’lumotlar yoritilgan.

Kalit soʻzlar: moliyaviy faoliyat daromadlari, moliyaviy faoliyat xarajatlari, tahliliy ko‘rsatkichlar, moliyaviy natijalar hisobi 
va auditi.
Abstract: Currently, the process of transitioning to international financial reporting standards is rapidly progressing in our 
country. The application of these standards in the accounting, auditing, and analysis of corporate revenues and expenses 
is becoming increasingly relevant. This article presents definitions and classifications of financial activity revenues and 
expenses, as well as an overview of their audit and analytical evaluation based on international norms.

Key words: financial activity revenues, financial activity expenses, analytical indicators, accounting and audit of financial 
performance.
Аннотация: В настоящее время процесс перехода нашей страны на международные стандарты финансовой 
отчетности развивается стремительными темпами. Применение этих стандартов в учете, аудите и анализе 
доходов и расходов предприятий приобретает особую актуальность. В данной статье раскрываются понятия и 
классификация доходов и расходов по финансовой деятельности, а также рассматриваются вопросы их аудита и 
аналитической оценки в соответствии с международными нормами.

Ключевые слова: доходы от финансовой деятельности, расходы по финансовой деятельности, аналитические 
показатели, учет и аудит результатов финансовой деятельности.

Mamlakatimizda hisob va audit tizimini xalqaro standartlarga o‘tkazish bugungi kunda tezkorlik bilan amalga 
oshirilmoqda. Ko‘plab korxonalar moliyaviy hisobotlarini xalqaro standartlar asosida tuzmoqda. Hisobotlarni 
xalqaro standartlar asosida yuritish korxonalarning investitsion jozibadorligini oshiradi. Bu yo‘nalishda xalqaro 
standartlar korxonalar faoliyatining samaradorligi va rivojlanishi uchun muhim dastak bo‘lib xizmat qiladi.

Ushbu yo‘nalishni rivojlantirishda Prezidentimiz tomonidan 2020-yil 20-fevral sanasida imzolangan 
PQ–4611-sonli qaror — “Moliyaviy hisobot standartlariga o‘tish bo‘yicha qo‘shimcha chora-tadbirlar to‘g‘risida”gi 
hujjat — muhim qadamlardan biri bo‘ldi. Mazkur qaror moliyaviy hisobotni xalqaro standartlar asosida yuritishga 
o‘tish uchun asos bo‘lib xizmat qiladi.

Ushbu qarorda korxonalar hisob tizimini moliyaviy hisobotning xalqaro standartlariga o‘tkazishni 
jadallashtirishga qaratilgan quyidagi yo‘nalishlar belgilab berilgan:

MXXS (Moliyaviy hisobotning xalqaro standartlari) va ularga tushuntirishlar hamda hisobotlarni davlat tiliga 
tarjima qilish;

Milliy hisob tizimini xalqaro standartlar me’yorlari asosida uyg‘unlashtirib takomillashtirish;
MXXSni joriy qilish bilan bog‘liq normativ-huquqiy hujjatlarni qayta ko‘rib chiqish.
Shu kabi yo‘nalishlar asosida moliyaviy hisobotning xalqaro standartlariga o‘tish jarayoni izchil davom 

etmoqda. Bugungi kunda ko‘rib chiqilayotgan mavzu — bu korxonalarda moliyaviy tahlil ko‘rsatkichlaridan 
foydalanish orqali samaradorlikni oshirish masalasidir.

Korxonalarning daromad va xarajat ko‘rsatkichlari hisobini takomillashtirish har bir xo‘jalik yurituvchi subyekt 
oldidagi muhim vazifalardan biri bo‘lishi zarur. Bunda korxonalar rentabellik va daromadlilik ko‘rsatkichlarini 
tahlil qilish, ularni prognozlash orqali kelgusi faoliyat yo‘nalishlarini belgilash muhim ahamiyat kasb etadi.

Moliyaviy faoliyatning barqaror bo‘lishi korxonalar rivojlanishi uchun asos bo‘lsa, korxonalar istiqboli esa 
mamlakat iqtisodiy taraqqiyoti uchun xizmat qiladi.

Y. Raximov, N. N. Kalandarovaning “Moliyaviy tahlil” asarida “Moliyaviy natijalarni bashoratlash korxona 
faoliyati natijaviyligini xarakterlovchi ko‘rsatkichlarni: daromadlar va xarajatlarni, foyda va zararlari kelgusidagi 
kutilishlarini rejalashtirishni, ko‘zda tutishni xarakterlaydi”, deb aytib o‘tgan.

Daromad va xarajatlar moliyaviy natijalarning muhim elementlari, tarkibiy birliklari bo‘lib, yillar bo‘yicha 
o‘sish darajalariga qarab bashorat qilinadi. Moliyaviy natijalarni bashoratlash amaliyotida quyidagi asosiy 
metodlardan foydalanish mumkin: iqtisodiy tahlil metodi; normativ metod; balansli hisob-kitoblar va pul oqimlari 
metodi; ko‘p variantlilik metodi; iqtisodiy-matematik modellashtirish metodi va boshqa metodlar.

Moliyaviy natijalarni bashoratlashning quyidagi asosiy bosqichlarini ajratib ko‘rsatish mumkin: xo‘jalik 
yurituvchi subyektlar faoliyatining moliyaviy natijalarini tadqiq etish; joriy rejalarning o‘zgarishi asosida moliyaviy 
hisobotlarning bashorat variantlarini ishlab chiqish; xo‘jalik yurituvchi subyektning moliyaviy resurslarga bo‘lgan 
aniq ehtiyojlarini aniqlash; moliyalashtirish manbalari (shu jumladan, o‘z va tashqi manbalarning) va ularning 
tarkibiy tuzilishini bashoratlash; xo‘jalik yurituvchi subyektlar moliyasini boshqarish tizimini yaratish va uni 
ushlab turish (qo‘llab-quvvatlash).1

Hozirgi kunda moliyaviy faoliyat natijalari hisobini yuritish va korxonalarda moliyaviy faoliyatdan olinadigan 
daromadlar yuqori bo‘lishi korxonaning faoliyatining samaradorligidan dalolat beradi. Korxona qanchalik 
barqaror va samarali faoliyat olib borsa, bu korxonaning moliyaviy faoliyatiga ham o‘z ta’sirini o‘tkazmasdan 
qolmaydi. Korxonaning faoiyatining qay darajada ekanligini ko‘z bilan ko‘rish uchun tahliliy ko‘rsatkichlarni 
aniqlash asosida baho berish mumkin.Ushbu faoliyat tahlilini o‘tkazishda quyidagi ko‘rsatkichlarni aniqlash 
kerak bo‘lishi mumkin:

Daromadlilik.
Rentabellik.
Moliyaviy faoliyat daromadliligi – korxonaning daromad va xarajatlariga oid kerakli ko‘rsatkichlarga ega 

bo‘lishini taqozo etadi. Moliyaviy faoliyat daromadlari va xarajatlari ma’lumotlari asosida tahlil qilinadi.
Yuqoridagi ko‘rsatkichlarni tahlil qilish uchun “Uztelecom” AJ korxonasining ma’lumotlaridan foydalansak. 

Ushbu tahlil orqali korxonaning qilgan xarajatlarining daromadlilik va rentabellik ko‘rsatkichlari aniqlanadi.
Bunda korxonaning 1 so‘m xarajati necha so‘m daromad va foyda keltirgani hisoblab topiladi. Bizda buning 

uchun quyidagi ko‘rsatkichlar mavjud:

1-jadval. Korxonanig daromad va xarajat ko‘rsatkichlari.
Ko‘rsatkichlar 2022-yil 2023-yil

Maxsulot (ish va xizmatlar) ni sotishdan 
daromad 4 659 068 5 828 271

Asosiy faoliyat boshqa
aromadlari 46 670 140 610

Moliyaviy faoliyat
daromadlari 374 889 336 053

Sotilgan (maxsulot, ish va
xizmatlar tannarxi 2 925 959 3 983 973

Davr xarajatlari 997 873 1 223 853
Moliyaviy faoliyat xarajatlari 613 734 1 059 175

1	  R 29 Moliyaviy tahlil. Darslik. / M.Y.Raximov, N.N.Kalandarova; - Т.: “Iqtisod-Moliya”, 2019. - 736 b.

Ushbu jadvalda korxonaning moliyaviy faoliyatga oid daromad, xarajatlar va foyda ko‘rsatkichlari 
tasvirlangan. Ushbu ma’lumotlar asosida daromadlilik ko‘rsatkichlarini aniqlaymiz:

Bu yerda,  ST- bu korxonaning maxsulot, ish va xizmatlar sotishdan daromadlar
T- maxsulot ish va xizmatlar tannarxi.

 1.6

1.4
Ushbu hisob-kitobimizdan ko‘rishimiz mumkinki, korxonaning ishlab chiqarish uchun qilgan xarajatlari 

2022 yilda 1,6 baravar, 2023 yilda esa 1,4 baravar daromad olib kelgan.

Bu yerda, ST- Maxsulot ish va xizmatlar sotishdan daromadlar
AFBD-asosiy faoliyadan boshqa daromadlar
T- tannarx
DX- davr xarajatlari.

1.2

1.1
Ushbu ko‘rsatkichning ham sezilarli darajada kamayganini ko‘rishimiz mumkin. Endi esa moliyaviy faoliyat 

daromadlari va xarajatlari asosida korxonaning umumxo‘jalik faoliyatlari xarajatlari daromadliligini aniqlash 
lozim.

 Bu yerda, ST- Maxsulot ish va xizmatlar sotishdan daromadlar,
AFBD-asosiy faoliyadan boshqa daromadlar,
T- tannarx,
DX- davr xarajatlari,
MF- moliyaviy faoliyad daromadlari
MD-moliyaviy faoliyat xarajatlari		

1.1

1.05
Yuqoridagi ma’lumotlar tahlili asosida quyidagi xulosaga kelish mumkin. Korxona tahliliy ko‘rsatkichlarida 

hisoblangan daromadlilik ko‘rsatkichlari qancha yuqori bo‘lsa, korxonaning samaradorligi shuncha yuqori 
bo‘lishi mumkin. Endi esa korxonaning rentabellik ko‘rsatkichlarini tahlil qilamiz.

1-jadval. Korxonanig daromad, xarajat va foyda ko‘rsatkichlari
Ko‘rsatkichlar 2022-yil 2023-yil

Maxsulot (ish va xizmatlar) ni sotishdan 
daromad 4 659 068 5 828 271

Asosiy faoliyat boshqa
aromadlari 46 670 140 610

Moliyaviy faoliyat
daromadlari 374 889 336 053

Sotilgan (maxsulot, ish va xizmatlar tannarxi 2 925 959 3 983 973

Davr xarajatlari 997 873 1 223 853

Moliyaviy faoliyat xarajatlari 613 734 1 059 175

Yalpi foyda 1 733 109 1 844 298

Asosiy faoliyat foydasi 781 907 761 054

Umumxo‘jalik foydasi 543 062 37 932

 
Yuqoridagi ma’lumotlar bizga korxonaning rentabellik ko‘rsatkichlarini tahlil qilishga imkon beradi. Birinchi 

ko‘rsatkichimiz — ishlab chiqarish xarajatlari rentabelligi:

	
Bu yerda, Yaf- b korxonaning yalpi foya ko‘rsatkichi
T- maxsulot ish va xizmatlar tannarxi.

59,2

46,2
Bu ko‘rsatkich ham nisbatan past ko‘rinadi. Bu, o‘z navbatida, korxonaning foydalilik ko‘rsatkichi yuqori 

emasligidan dalolat beradi.

	
Bu yerda, AFF- Asosiy faoliyat foydasi
T- tannarx
DX- davr xarajatlari.

19,9

14,6

Endi korxonaning moliyaviy faoliyat daomadlari va xarajatlari asosida umumxo‘jalik faoliyati rentabelligini 
o‘rganamiz:

Bu yerda, UMF-Umumxo‘jalik foydasi
T- tannarx,
DX- davr xarajatlari,
MF- moliyaviy faoliyad daromadlari
MD-moliyaviy faoliyat xarajatlari

11,9

0.605Bu holatni tushunish qulay bo‘lishi uchun quyidagin rasmga e’tibor bersak:

 1-rasm. Korxonaning daromadlilik o‘rsatkichlari tahlili.

Korxonaning faoliyatidagi daromadlari yuqori bo‘lgani bilan korxonaning xarajat ko‘rsatkichlarining keskin 
ortib ketishi natijasida foyda ko‘rsatkichlariga ham o‘z ta’sirini ko‘rsatmasdan qolmaydi. 

2-rasm. Korxonaning rentabellik ko‘rsatkichlari tahlili.

Yuqoridagi ma’lumotlar tahlili shuni ko‘rsaradiki, korxonaning ma’lumotlari asosida tahliliy ko‘rsatkichlar 
asosida korxonaning faoliyatiga baho berish va kamchiliklari qaysi qismda kuzatilsa, e’tiborni o‘sha soxaga 
qaratish va kamchiliklarni bartaraf qilish imkonini beradi. 

X U L O S A  V A  T A K L I F L A R
Moliyaviy faoliyat daromadlari va xarajatlari har doim moliyaviy natijalar tarkibiy qismi sifatida o‘rganib 

kelingan. Xalqaro standartlarga o‘tishdagi kamchiliklarni aniqlash va ularni bartaraf etish chora-tadbirlari yo‘lga 
qo‘yilishi kerak. Faoliyatni takomillashtirishda bir qancha xulosa va takliflar berib ko‘rilsa, quyidagi natijalarga 
erishish mumkin:

Birinchidan, korxonalarda ishlab turgan avtomatlashtirish tizimlarida xalqaro standart me’yorlarini ham 
tadbiq etilishi, hisobotlarni milliy hisobda yuritish va xalqaro standartlarga transformatsiya qilishda yuzaga 
keladigan moliyaviy yo‘qotishlarni oldini olishi mumkin.

Ikkinchidan, korxonalarda moliyaviy hisobotning xalqaro standartlarini joriy qilish va ularni amaliyotga 
tadbiq etishda malakali mutaxassislarni yetishtirish, korxonalar uchun hisobotlarni to‘g‘ridan to‘g‘ri xalqaro 
standartlar me’yorlari asosida yuritishga imkon yaratadi.

Uchinchidan, korxonaning audit jarayonida auditorlik standartlariga rioya qilishni ta’minlash va korxonada 
ichki audit faoliyatini to‘g‘ri yo‘lga qo‘yish, hisob tizimidagi kamchiliklarni aniqlash xavfini kamaytiradi.

To‘rtinchidan, korxonalarda moliyaviy tahlil ko‘rsatkichlari asosida qaror qabul qilish mexanizmini 
shakllantirish, korxonaning kelgusidagi faoliyatini prognoz qilish va daromadlilik, foydalilik hamda samaradorlik 
ko‘rsatkichlarining yuqori bo‘lishiga zamin yaratadi.

Beshinchidan, korxonada tahlil ko‘rsatkichlarining tatbiq qilinishi, uning umumiy samaradorlik 
ko‘rsatkichlarining yuqoriligiga olib keladi.

